
Shridhara Prarthana

శ్రీధరప్రార్థనా  

త్రిలోకనాథం  జగదాదివన్ద్యం  సనాతనం శాశ్వతశాన్తమూర్తిమ్ ।
అనాథరక్షం హ్యభయం విశోకం సదా నమః శ్రీధర  తే స్వరూపమ్ ॥ ౧॥
అచిన్త్యరూపం నిజచిద్విలాసం దివాకరం దీనమతిప్రకాశమ్  ।
అనామయం చణ్డవిభేదనాశం  సదా నమః శ్రీధర  తే స్వరూపమ్ ॥౨॥
భర్జనం  మోహబీజానాం మర్జనం  సుఖసమ్పదామ్ ।
తర్జనం  కామదూతానాం శ్రీధరేతి  సుగర్జనమ్  ॥ ౩॥
యస్మిన్సర్వాణి భూతాని జాయన్తే జ్ఞానతోమృషా  ।
జ్ఞాతే  సతి న కిఞ్చిద్వై  తమహం శ్రీధరం  భజే ॥ ౪॥
అఖణ్డం  సచ్చిదానన్దం  పరిపూర్ణం  పరాత్పరమ్ ।
నిర్గుణం  నిష్కలం బ్రహ్మ  తం వన్దే శ్రీధరం  గురుమ్ ॥ ౫॥
అప్రమేయసుఖస్ఫూర్తే  నిర్మలజ్ఞానభాస్కర  ।
చిన్మూర్తే శ్రీగురో  నౌమి సదా తే పాదపఙ్కజమ్ ॥౬॥
ఆకాశవత్సర్గగతం  సుసూక్ష్మం సచ్చిన్మయం నిష్క్రియమేకమాద్యమ్ ।
అజం విభుం నిత్యముపాధిహీనం నమామ్య శ్రీధరసద్గురుం   తమ్ ॥ ౭॥
యేన వ్యాప్తమిదం సర్వం జగత్స్థావరజఙ్గమమ్   ।
తమస్మాకం గురుం వన్దే శ్రీధరార్యం  దయానిధిమ్ ॥౮॥
నమస్తే జగదాధార నమస్తే భక్తవత్సల  ।
నమస్తే కృపయాపూర్ణ భో శ్రీధర  నమోస్తు తే ॥౯॥
జయ దేవ జగన్నాథ జయ శ్రీధర  శాశ్వత ।
జయ సర్వగుణాతీత జయ నిత్య నిరఞ్జన  ॥ ౧౦॥
జయ సచ్చిన్మయానన్త జయ అద్వయ చిన్మయ ।
జయ నాథ కృపాసిన్ధో జయ భక్తార్తిభఞ్జన   ॥ ౧౧॥

శ్రీధరప్రార్థనా  

జయ పూర్ణ పరానన్ద జయార్తత్రాణ  శ్రీధర  ।
జయ దుస్తర-భవార్తీనాం సాగరతారణ ప్రభో  ॥ ౧౨॥
ప్రసీద  మే శ్రీ శ్రీధరార్య  సంసారభ్రమవారక  ।
భవాజ్ఞానం  క్షయం నీత్వా శ్రీధరార్య  కృపాం కురు ॥ ౧౩॥
ఇతి శ్రీధరప్రార్థనా    సమాప్తా ।
(మార్గశిర్ష  - ౧౮౮౮)

